Литература каçĕ
Ертсе пыракан: Ырă кун пултăр, хаклă ачасем, вĕрентекенсем, сума суса килнĕ хисеплĕ  хăнасем, чăвашлăхшăн çунакансем, уншăн тăрăшакансем, чăвашлăха аталантарма пулăшакансем! Чи малтанах ирĕк парсамăр сире пурне те çак паянхи çут çанталăкăн ытарайми илемлĕ, хĕвеллĕ те ăшă, хаваслă çурхи уçă сывлăшлă, янкăр тÿпеллĕ кунĕпе саламлама.
- Çак çурхи кунсенче сире кĕмĕл уйăх пек çутă, ăшă кăмăл, ырă туйăм-ĕмĕт, хаваслă кулă, иксĕлми телей сунатпăр.

- Паян пирĕн патра хăнара Чăваш республикин культурин тава тивĕçлĕ ĕçченĕ, Çеçпĕл Мишшин преми лауреачĕ, публицист, куçаруçă, прозăллă хайлавсен авторĕ, чăваш поэзийĕн çутă çăлтăрĕ – Анатолий Семёнович Смолин. 
- Сăввисене Анатолий Смолин чăвашла та, вырăсла та çырать. Поэзире икĕ чĕлхелĕх чăваш литературинче çĕнĕлĕх мар – Çеçпĕл Мишши, Петĕр Хусанкай тата ытти  çыравçăсем те чăвашла та, вырăсла та хитре сăвăсем шăрçаланă, малашне те çырĕç.

- Анатолий Семёнович Смолин Куславкка районĕнчи Шăнчас ялĕнче 1957 çулхи ака уйăхĕн 1-мĕш кунĕнче çутă тĕнчене килнĕ.
- Кашни çыншăн тăван çĕр-шыв хăй çуралнă кĕтесрен пуçланать. Эпир ăна чун-чĕререн юрататпăр, ун çинчен ăшă сăмахсем калатпăр, вăл пире темле асамлă вăй-хăват парса тăрать. Çавăнпа та сăвăçсем тăван кĕтес çинчен илемлĕ сăвăсем çырмасăр ниепле те пултараймаççĕ. Анатолий Смолин та хăй çуралса ÿснĕ вырăнсем çинчен тĕрлĕ сăвăсенче çырса кăтартнă. Тĕслĕхрен, «Туçи» сăввинче çапла çырать вăл:
Çутă ĕмĕт пекчĕ маншăн эсĕ,

Туçи сăрчĕ – савăнăç тÿпи.

Çакăнта пулнах кĕтрет кĕтесĕ – 

Аякри ачалăхăм эппин.

Тĕллĕн-тĕллĕн юр кайса пĕтсессĕн,

Пăсланма тытăнсанах çерем,

Хăв патна мана чĕнеттĕн эсĕ, 

Телейпе тулатчĕ шух чĕрем.

Çуллахи хавас кунсем килсессĕн,

Пач анма пĕлмен чĕрçÿ çинчен.

Кунсерен мана кĕтеттĕн эсĕ,

Курăнаттăн юмахри тĕнчен.

Кайăксем карла-карла вĕçсессĕн

Кăнтăр еннелле сар кĕркунне,

Хăвăн ытамна илеттĕн эсĕ – 

Туйăм парнеленĕ пĕр-пĕрне.

Шурă юр йăлтах шăлса лартсассăн,

Шатăрах шăнтсассăн шартлама,

Çакăнтах янратчĕ уçă сассăм,

Çăтмахри пек туйнă эп хама.

Шутлă вăхăт çаврăнсан каваррăн,

Илĕртсен ката хĕрри умра –

Пурпĕрех эс асăмран тухмарăн,

Пурпĕрех упрантăн чунăмра.

Парнас тăвĕ пек халь маншăн эсĕ,

Туçи сăрчĕ – савăнăç тÿпи.

Пурăнать кунта чăн-чăн поэзи – 

Аякри ачалăхăм эппин.

- Халĕ сăмаха малалла тăсма, ачалăхне аса илме, пирĕн хăнана, Анатолий Семёнович Смолина, ирĕк парăпăр. Тархасшăн.

Хăна сăмахĕ (Çурални, ачалăхĕ çинчен каласа пани).
Ертсе пыракан: Пулас çыравçă пĕрремĕш класра вĕреннĕ вăхăтра Смолинсен çемйи пĕр çуллăха Çĕпĕре куçса каять. Тюмень облаçĕнчи Абалак салинче Иртыш юхан-шыв хĕрринче пурăнаççĕ вĕсем. Кунти асамлă тавралăх, сĕм-сĕм вăрман илпеклĕхĕ яланах тĕпчеме, пĕлме ăнтăлакан ача чунне самай пуянлатать, сăвăсем çырма хистет. 
Çиччĕмĕш класс таран «чăваш Есенинĕ» вырăсла кăна çырнă пулсан, пĕррехинче вара, Петĕр Хусанкай сăввисемпе паллашнă хыççăн, тĕлĕнсех каять. «Чăваш сăмахĕсемпе те Есенин пек е унран та вирлĕрех сăвăсем хайлама пулать иккен», - тет А. Смолин П. Хусанкай сăввисене аса илнĕ май: 

                           Хурасан çĕрне эп çитеймерĕм,

Кĕреймерĕм чаплă Шираза.


Шаганэ мана савса чĕнмерĕ,


Чĕннĕ пек леш сарă вырăса.

Вырăсла сăвăсем çырасси шăпах çакăн пек сисĕм-туйăмлă хайлавсенчен пуçланнă та-и, тен. Ахăртнех, ку тĕлĕшпе С. Есенин витĕмĕ те пулнах-тăр. А. Смолиншăн Рязань тăрăхĕнчи «шурăмпуç шăпчăкĕ» паянхи кунчченех чи юратнă поэт шутланать. С. Есенин евĕрлĕрех курăнас тесех-ши, Шăнчас каччи те хăйне «А. Сенин» хушма ят илет.
Халĕ ачасене сăмах парăпăр.
1-мĕш ача: «Çуркуннен хĕл ыйхи иртсе кайнă» С. Есенин сăвви.

Ертсе пыракан: Анатолий Семёнович, мĕншĕн эсир малтан çапах та вырăсла çырма пуçланă? Вырăс сăвăçи  С. Есенин сире мĕнпе тыткăнланă? Вырăс поэчĕсен сăввисене чăвашла куçарасси мĕнрен пуçланнă, тархасшăн, каласа пама ыйтатпăр.
Хăна сăмахĕ (Вырăсларан чăвашла куçару ĕçĕ çинчен каласа пани).
Ертсе пыракан: Куçарÿ ĕçĕ сирĕн  çакăнпа вĕçленмест-ха. Эсир чăваш поэчĕсен чылай сăввисене вырăсла куçарнă. Вĕсенчен паллă произведенисем М. Фёдоровăн «Арçури» баллади, К.В. Ивановăн «Нарспи» поэми. «Нарспи» поэмăна П.П. Хузангай, Б. Иринин, А. Петтоки, А. Жаров, В. Паймен (пурĕ 6 çын куçарнă) та куçарнă пулнă. Сире çак поэмăна вырăсла куçарма мĕн хавхалантарнă?  Ăна куçарнă вăхăтра сирĕн мĕнле шухăш-кăмăл çуралнă? Пирĕн питĕ пĕлес килет, каласа памăр-ши?

 Хăна сăмахĕ.(Чăвашларан вырăсла куçарни çинчен каласа пани)
Ертсе пыракан: Чи малтанхи вĕрентекен вырăнне поэт юратнă асламăшне - Христина Демьяновнăна – картать. Унăн ăса вĕрентекен сăмахĕсем, сĕтеклĕ те сăнарлă чĕлхи çыравçă пултарулăхĕнче пайтах ÿкерĕнеççĕ.
2-мĕш ача: «Асамлăхпа асри асаннесем» сăвă. 

Асамлăхпа асри АСАННЕСЕМ,

Аваллăх пурлăхне упракансем,


Сире сап-сар сăра курки сĕнсе


Сума сăваççĕ аслă аттесем.


Асран кайми сăваплă АННЕСЕМ,


Пуласлăхшăн асаплăх тÿснисем,


Мĕн пур терт-синкере сиртен сирсе


Пуçа таяççĕ савнă ачăрсем.
Ертсе пыракан: Паллах, çак сăвă йĕркисене илтсен кашни çыннăн куçĕ умне чи çывăх çыннисем тухса тăраççĕ. Çавăнпа эпир сире хăвăр çемйÿ çинчен каласа пама ыйтатпăр.
Хăна сăмахĕ. (Çемье çинчен каласа пани)
Ертсе пыракан: 1975 çулта Кармăшри вăтам шкултан вĕренсе тухнă хыççăн Анатолий Смолин икĕ çул çар хĕсметĕнче тăрать, Украинăпа Прибалтика тăрăхĕнчи çут çанталăк илемне ăша хывать. Çарти туслăх, Тăван çĕр-шыва хÿтĕлес туйăм, мăнаçлăх, юрату, тунсăх…- акă çак тапхăрта çырнă сăвăсен тĕп шухăшĕпе тĕшши. Ун витĕр кашни çамрăкăнах тухмалла», иккĕленмесĕрех çирĕплетет поэт.
Куславкка районĕнчи «Ялав» хаçатра, райĕçтăвкомăн культура пайĕнче ĕçленĕ хыççăн Анатолий Семёнович пилĕк çул И.Н. Ульянов ячĕпе хисепленекен Чăваш патшалăх университетĕнче ăс пухать. Шăпах çав тапхăрта тăван чĕлхене çине тăрса тĕпчет, унăн хăватне тепĕр хут туйса илет. Чăвашсем çинчен тĕрлĕ сăвăсем çырать. 
Малтан Чăваш патшалăх университетĕнче чăваш литератури кафедринче вăй хурать, унтан вун виçĕ çула яхăн «Çилçунат» («Хатĕр пул») журналта тимлет. Вĕсенчен тăватă çулне – тĕп редакторта.

Халĕ ачасене итлер.
Сăвăсен ярăмĕ
3-мĕш ача: «Чăвашшăн чăваш – тăван хурăнташ» 
Чăвашшăн чăваш – тăван, хурăнташ.
Эс пул çĕр ĕçченĕ, кĕтÿçĕ эс пул,

Çĕре кĕриччен, тен, пухайăн эс мул.

Шăпа – хура-шурă, хĕн-хур ытларах.

Эй, Турăçăм, Турă, пире ан пăрах!

Чăвашшăн чăваш -  тăван, хурăнташ.

Тутаршăн тутар – тупра, пархатар.

Эс пулăн сутуçă, тен, пулăн мулла.

Çулсем саншăн уçă, эс тивĕç мула.

Тупра тени янтă пулмасть вăл палах.

Пире нихăçан та пăрахмĕ Аллах.

Тутаршăн тутар – тупра, пархатар.
Еврейшĕн еврей – чи пысăк телей.

Эс пул академик, профессор эс пул,

Эс Турă этемĕ, этем вăл – чăн мул.

Сĕм тĕксĕм тĕссен те çут сĕм пулатех.

Пире тем тесен те Христос упратех.

Еврейшĕн еврей – чи пысăк телей.

Чăвашшăн чăваш – тăван, хурăнташ…

4-мĕш ача: «Чăваш халăхне» 
Темле хăват пирте пурах-тăр – 
Ахальтен мар чăтать чăваш.

Çапах та Турă ан пăрахтăр,

Кăштах çуталтăрччĕ малаш.
Мĕскĕнлĕхе тÿссе çитет-тĕр,

Тек пулар мар ытла йăваш.

Хăй пурнăçне кăштах çĕнеттĕр,

Кăшт мăнаçлантăрччĕ чăваш.
Ертсе пыракан: Чăваш çĕрĕ паллă та хисеплĕ çынсемпе пуян. Анатолий Семёнович хăйĕн чылай сăввисене чăваш халăхĕн маттур ывăлĕсемпе хĕрĕсене халалласа çырнă. Халĕ ачасем хăшпĕр сăвăсене каласа парĕç.
5-мĕш ача: Н.И. Ашмарина халалланă сăвă.
«Чăваш-и вăл, чăваш мар-и?» 
Чăваш-и вăл е чăваш мар-и,
Нумай ĕçленĕ-и, сахал-и?

Пурне те паллă халь: Ашмарин – 

Чăваш сăмахĕн Шур сухалĕ.

Сăмахсене шитпе виçеймĕн,

Калаймăн: «Пăт таять е тонна»…

Кунта йăлт урăхла виçе-мĕн:

Пĕр кĕнеке вун çичĕ томлă.

Кашни сăмах, сăмах кăшкарĕ

Ун сывлăхне самай кăшларĕ.

Чăваш-и вăл е чăваш мар-и,

Чăвашшăн тăрăшрĕ Ашмарин.
6-мĕш ача: Г.Н. Волкова халалланă сăвă.
«Тĕрĕксен Турри – Шур Кашкăр» 
Тĕрĕксен Турри – Шур Кашкăр,
Волков – Кашкăр йăхĕнчен.

Вăл малашлăха курасшăн

Ваттисен пехилĕнче.

Аслă Елчĕкре çуралнă

Çак талантлă хунн ачи,

Пурнăçра çавра çурлаллă

Курнă мар-и Хуначи.

Тăрăшнах чăваш хресченĕ,

Ăс ăсман вăл Пăларан:

Çанă тавăрса ĕçленĕ,

Тар юхтарнă ачаран.

Утнă ăслăлăх этемĕ

Хĕн пулсан та тăвалла…

Тайма пуçăм, академик,

Тав тăватăп тăванла!

Çамрăксем юман пек кашлăр,

Вĕренсе ваттисенчен…

Тĕрĕксен Турри – Шур Кашкăр,

Волков – кашкăр йăхĕнчен.
7-мĕш ача: В. Егоровăна халалланă сăвă.
«Темĕн çырсан та юрать пулĕ халĕ» 
 Темĕн çырсан та юрать пулĕ халĕ:
Эс çĕнтерÿçĕ, Олимп тÿпинче.

Чаплă, мухтавлă ентешĕмĕр Валя,

Сан умăнта пуç таять-çке тĕнче.

Çăмăл атлетика çăмăл-и? Çук-тăр,
Çăмăл пулман вăл, пачах çăмăл мар.

Ылтăн медаль ялкăшсассăн та çуттăн

Юхĕ татах та чунтан тухнă тар.

Çунтăр Олимп хĕмĕ пек чун хавалĕ,

Пурăнăç – йăлт марафон çулĕ пек.

Эс чăннипех те мухтавлă халь, Валя,

Виçĕç сумна та Олимп тÿпипех.

8-мĕш ача: И.А. Андреева халалланă сăвă.
«Люблю» 

Люблю я синь
российских речек.

Красу есенинских берёз.

И поклоняюсь русской речи,

родной и близкой мне до слёз.

Люблю я все народы мира,

и все наречья на земле,

язык Сервантеса, Шекспира,

язык Петрарки и Рабле.

Люблю… Но что

с тобой сравнится,

родной чувашский мой язык.
Ты для меня – 

как крылья птице,

ты мне – живой воды родник.

9-мĕш ача: «Çÿретпĕр Çеçпĕл çулĕпе» 
Кейÿ хули ытла хитре-çке,
Тĕлĕнтерет илемĕпе.

Кунта тахçан çÿренĕ Çеçпĕл…

Çÿретпĕр Çеçпĕл çулĕпе.

Таçта хаяр çилсем вĕреççĕ

Мăнаçлă Днепр çумĕпе.

Кунта мăнаçлăн утнă Çеçпĕл…

Çÿретпĕр Çеçпĕл çулĕпе.

Пире, Кейÿ, ялан кĕт эсĕ

Кăвар чĕреллĕ Çеçпĕле.

Асран кайми туссен кĕтесĕ

Мухтавлă халăх чунĕ пек.

Темле хурах хурне тÿссен те

Пире çул парĕ çÿл тÿпе…

Ытарайми хастар туссемĕр,

Çÿресчĕ Сеçпĕл çулĕпе.

Ертсе пыракан: Çак сăвăсене итлеме питĕ аван пулчĕ. Мĕн тери илемлĕ те лайăх сăмахсем янăрарĕç! Анатолий Семёнович, эсир хăвăр та пит маттур çын. Ахальтен мар ĕнтĕ, пултарулăхри çитĕнÿсемшĕн Анатолий Смолин поэта, Раççей писателĕсемпе журналисчĕсен союзĕн членне, «Çаврăм» ятлă кĕнекешĕн чăваш çамрăкĕсен Çеçпĕл Мишши ячĕллĕ преми парса чыс тунă. Çавăн пекех вăл Мускаври чăвашсен ентешлĕхĕн Г. Айхи, «Çилçунат» журналăн Трубина М., С. Элкер ячĕллĕ премисен лауреачĕ те, тата Чăваш Республикин культура тава тивĕçлĕ ĕçченĕ. Чăннипех, эсир чăваш халăхне, чăваш чĕлхине, тăван çĕре хисеплесе юратни кашни сăвă йĕркинче палăрса тăрать. Сирĕн сăввăрсем çăмăллăн та пĕтĕм кăмăл-туйăмпа вуланаççĕ. Чăвашлăх çинчен ачасене мĕн каланă пулăттăр-ши?
Хăна сăмахĕ. (Чăвашлăх çинчен )
Ертсе пыракан: Анатолий Смолин çул çÿреме кăмăллать. Юлашки вăхăтра кăна Тутарстан, Пушкăртстан, Самар, Чĕмпĕр, Екатеринбург, Мускав, Санкт-Петербург, Тюмень тăрăхĕнчи чăвашсем патне çитсе курчĕ. Унăн пиллĕкмĕш кĕнеки «Çÿретпĕр Çеçпĕл çулĕпе» ятлă пулни те ытахальтен мар пулĕ.
Вăл Раççей писателĕсен IX съезчĕн делегачĕ. Çавăн пекех тата пĕтĕм Раççейри çамрăк литераторсен, поэтсен, тăлмачсен виçĕ семинарне (Малеевка, 1987; Пицунда, 1988; Дубулта, 1989) хутшăнма тивĕç пулнă.
Тата мĕнле çĕр-шывсенче пулса курнă эсир? Тархасшăн, каласа пама ыйтатпăр.
Хăна сăмахĕ. ( Çул çÿрев çинчен).

Ертсе пыракан: Анатолий Смолин поэзийĕ хăйне евĕрлĕ -  тарăн шухăшлă, витĕмлĕ те сăнарлă, çав вăхăтрах ансат та.  Халĕ эпир хăнасене сăмах парасшăн. («Не убий, не солги, не предай…» сăвă)
Мы не вечны в юдоли земной,
Ожидает нас ад или рай?

А пока слышу голос родной:
- Не убий, не солги, не предай…

Человеку не чуждо ничто, 

Но придётся вернуть мне долги.

Значит, надобно помнить о том:

«Не убий, не предай, не солги…»

У животных – и то свой закон,

 Человек – он обязан любить.

Тот завет не загонит в загон:

«Не солги, не предай, не убий…»

Коль забудем мы эти слова,

Страшный Суд не минует наш край.

Мудрость жизни она такова:

« Не убий, не солги, не предай!»

10-мĕш ача: «Непросто» 
Ничто не даётся без пота:
Заботы, полёты, высоты…

И даже простая работа

Из пота спрессована плотно.

Ничто не даётся без боли,

Без выдержки адской, без воли…

И даже простые мозоли
Зудят, словно раны от соли.

Ничто не даётся без веры,

Надежды, любви самой первой…

И даже простой суеверной

Примете поверишь, наверно.

Ничто не даётся так просто:

Засеять пшеницу иль просо…

Достойно дойти до погоста

Не просто, не просто, не просто.

Ертсе пыракан: Юрă - чун-чĕре парни. Вăл çынна юратакан, хĕвел пайăрки пек ăшăтакан чĕрере çеç çуралать. Анатолий Смолин сăввисемпе Филипп Лукин, Петр Фёдоров, Юрий Кудаков, Геннадий Маркиянов, Надежда Заводскова тата ытти композиторсем çепĕç кĕвĕллĕ те пысăк туйăмлă юрăсем нумай çырнă. «Анне – çутă тĕнче» юрă вара халăх юрри пекех пулса кайрĕ.
Паянхи кăмăллă тĕл пулăва чăваш чĕлхи вĕрентекенĕсем илем кÿрĕç. 

Сире валли «Анне – çутă тĕнче» юрă шăранĕ.

Ертсе пыракан: Халĕ хăнасен юррине итлеме хапăл тăвăр.

Хăнасен юрри.

Ертсе пыракан: Паянхи литература каçне лайăх кăмăлсемпе Анатолий Семёнович сăввипех вĕçлĕпĕр.
11-мĕш ача: «Поэт не может быть придворным» 
Поэт не может быть придворным,
Дворовый тоже не поэт.

У первого слова притворны,

А у второго меры нет.

Поэт не может быть двуликим,

 Безликий тоже не поэт.

Суть первого - прослыть великим,

А у второго сути нет.

Поэзия - как эсперанто,

Как словоблудие, игра.

Она доступна аспиранту, - 

Не коммерсанту от пера.

Она не плод трудов педанта,

Не кодекс горестных примет.

И даже тот, кто болен Данте,

Быть может, вовсе не поэт.

Поэзия – подобно чуду – 

Залог фиаско и побед.

Лишь тот снесёт её причуды,

В ком вечен молодости свет.

Ертсе пыракан: А.С. Смолина сăмах пани.

